
				இப்பக்கம் மெய்ப்பு பார்க்கப்படவில்லை
அரசியல் அதிகாரம் 55

வேல் அன்று, வென்றி தருவது; மன்னவன் கோல்; அது உம், கோடாது எனின். 546 அரசனுக்கு வெற்றி தேடித் தருவது அவனுடைய ஆயுதம் அல்ல; அவனுடைய ஆட்சி முறையே. அந்த ஆட்சி முறையும், நீதி தவறாத ஆட்சியாக இருந்தால்தான் வெற்றி தரும்.

இறை காக்கும், வையகம் எல்லாம்; அவனை முறை காக்கும், முட்டாச் செயின். 547 தன்னுடைய ஆட்சிக்கு உட்பட்ட உலகத்தை எல்லாம் அரசன் காப்பாற்றுகிறான் என்றால், அப்படிப்பட்ட அரசனையும் கூட நீ முறை தவறாது நடத்துகின்ற ஆட்சிமுறையே காப்பாற்றும்.

எண் பதத்தான் ஒரா, முறை செய்யா, மன்னவன் தண் பதத்தான் தானே கெடும். 548 எந்தச் சமயத்திலும், யாரும் காணக்கூடிய எளிமையும், ஆராய்ச்சி அறிவும், நீதி தவறாத தன்மையும் இல்லாத அரசன் தாழ்ந்த நிலை அடைந்து (பகைவர் இல்லாமல்) தானே கெட்டுப் போவான்.

குடி புறங்காத்து, ஒம்பி, குற்றம் கடிதல் வடு அன்று; வேந்தன் தொழில். 549 குடிமக்களைப் பிறர் துன்புறுத்தாமலும், தன்னால் வருத்தம் உண்டாகாமலும் பாதுகாத்துக் குற்றம் செய்தவரைத் தக்கபடி தண்டித்து, ஆட்சி செய்வது அரசனுக்கு உரிய கடமையே அல்லாமல் குற்றம் அல்ல. கொலையின், கொடியாரை, வேந்து ஒறுத்தல் பைங்கூழ் களை கட்டதனொடு நேர். 550 கொடியவருக்கு அரசன் மரண தண்டனை கொடுப்பது, விளைகின்ற நிலத்தில் வளர்கின்ற களையை ஒழித்துப் பாதுகாப்பதைப் போன்றது.

